
ПОСТАПКА ЗА СПРОВЕДУВАЊЕ КОНСУЛТАЦИИ СО ЗАСЕГНАТИ СТРАНИ ЗА КРЕИРАЊЕ НА НОВИ ПРИОРИТЕТИ И ЗАЛОЖБИ ВО РАМКИТЕ НА ПРОЦЕСОТ „ ПАРТНЕРСТВО ЗА ОТВОРЕНА ВЛАСТ”

Скопје, мај 2023 година

ВОВЕД

Со цел планирање и подготовка на процесот на ко-креирање на Акцискиот план за Партнерство за отворена власт работната група формирана од  Советот за координација и следење на процесот на Партнерство за отворена власт и Националниот Акциски план за Партнерство за отворена власт 2024-2026 година на седницата одржана на 20.04.2023 година во следен состав: Гордана Гапиќ Димитровска од Министерство за информатичко општество и администрација, Марина Шаф-Радеска од Министерство за информатичко општество и администрација, Маја Петковска Лесес од Генералниот секретаријат на Владата на РСМ, Герман Филков од Центарот за граѓански комуникации, Лилјана Јоноски од Рурална Коалиција, Марија Саздевски Вангеловски од Меѓународен републикански институт и Данче Даниловска Бајдевска од Фондација Метаморфозис, ја адаптираше подготвената Постапка за спроведување консултации со јавноста за креирање на нови приоритети и заложби во рамките на процесот „Партнерство за отворена власт”. Оваа постапка треба да обезбеди систематизиран начин на планирање и спроведување  на процесот на консултација, кој ќе осигура навремен, непречен, инклузивен и транспарентен процес на ко-реирање на новиот акцискиот план за Партнерство за отворена власт и Националниот Акциски план за Партнерство за отворена власт 2024-2026 година.

ЧЕКОР 1: ЈАВЕН ПОВИК
1.1. Подготовка на јавниот повик (мај, 2023 година)

Министерство за информатичко општество и администрација (во понатамошниот текст МИОА) со поддршка од Советот за координација и следење на процесот на Партнерство за отворена власт и Националниот Акциски план за Партнерство за отворена власт 2021-2023 година (во понатамошниот текст Совет) подготвува јавен повик за пријавување на засегнати страни за учество во процесот на консултација и креирање на планот на активности  за ПОВ  за периодот 2024 – 2026. 
Напомена: Јавниот повик треба да им овозможи на засегнатите страни пријавување за учество во една или повеќе области  утврдени од Советот: Борба против корупција, Развој и користење на дигитални технологии, Унапредување на активностите за климатските промени, Правно зајакнување и пристапот до правда, Партиципативно донесување на одлуки и граѓанско учество, Отворено Судство и Отворен Парламент. 
Јавниот повик треба да содржи два дела, и тоа: 

· прв дел – текстуален дел кој треба да образложи што конкретно се очекува од секој пријавен учесник во групите вклучувајќи временски период на консултации, кои се фазите на спроведување на процесот, каде и како може да учествува, објаснување на постапката за пополнување на пријавата, линк до електронска форма за пријавување и со кого можат да контактираат за дополнителни информации. Важно е да се даде можност и пријавување преку електронска форма или е-маил; 

· Втор дел – електронска форма за пријавување која треба да ги содржи следните опции за одговарање: име и презиме на учесникот, која организација/институција ја претставува лицето, листа на области со можност за избор на една или повеќе области, опис на искуството во областа и согласност дали неговите податоци можат да бидат објавени како дел од информациите за јавност.

1.2. Објавување на јавниот повик (прва недела од јуни 2023 година)

Јавниот повик го објавува МИОА во име на Советот, на интернет-страницата на МИОА и Владата на РСМ и на официјалните страници на социјалните мрежи на МИОА и Владата на РСМ. Дополнително,  членовите на  Советот, во насока на поддршка на процесот на консултации, го споделуваат повикот на своите официјални страници. Со цел повикот да допре до поголем број на засегнати страни, истиот се доставува преку мејлинг листата на граѓанските организации кои членуваат во Мрежата на граѓански организации за ПОВ, мејлинг листата на Граѓанскиот ресурсен центар, листата на граѓански организации кои дале свој придонес на МИОА во проценката на потребите за новиот акциски план, здруженијата на новинари, стопански комори и организации на работодавачи, синдикати и меѓународни организации. Дополнително, членовите на Советот се поттикнуваат, согласно можностите, јавниот повик да го промовираат преку платени кампањи на социјалните и традиционалните медиуми со таргетирање на целни групи од значење за секоја од групите за креирање на заложбите. Карактеристиките на целните групи ги одредуваат одговорните лица за соодветната група. Промоцијата е потребно да се спроведе врз основа на претходно подготвен план од страна на Советот. При промовирање на повикот потребно е да се поттикне пријавување на локални граѓански организации и останати засегнати страни на локално ниво од општините надвор од Скопје. 

1.3. Пријавување на јавниот повик (втора и трета недела од јуни 2023 година)

Пријавите, преку електронската форма или е-маил пристигнуваат до МИОА. МИОА податоците за пријавените учесници ги внесува во листа на пријавени учесници согласно информациите кои се бараат од пријавените, заклучно со 31 мај. Во првата недела од јуни 2023 година, МИОА ја доставува листата на пријавени учесници за информирање на Советот, а до фацилитаторите на групите за консултација за понатамошно постапување. Фацилитаторите на секоја група ќе бидат претставници на граѓанскиот сектор и јавните институции по претходно назначување од Советот. По завршување на процесот на пријавување се организира е-јавен настан за објавување на почетокот на процесот на консултации (втора недела од јуни, 2023 година). За време на овој јавен настан се формираат групите за консултација и фацилитаторите на групите ги информираат членовите за понатамошниот тек на процесот, се утврдува начинот и динамиката на работа на групата, кои се периодите кога треба да дадат свој најголем придонес и ги информираат за првата заедничка активност (едукација), итн. 

ЧЕКОР 2: Едукација и информирање на членовите на групите за консултација 

Едукацијата на членовите на групите за консултација ќе се спроведе преку објавување на едукативен материјал, кој е подготвен од МИОА, со придонес на Советот и Мрежата на граѓански организации (прва недела од јуни 2023 година). 

ЧЕКОР 3: Консултации 
Пријавените учесници ќе учествуваат на 5 состаноци за консултации кои ќе ги организираат фацилитаторите на групите. Секој состанок треба да е во траење од најмногу 2 часа, со оптимален распоред на бројот на пријавени учесници и да се спроведе во периодот од прва недела од јуни

 2023 – четврта недела од август 2023 година. Постапката ќе биде документирана преку обрасци за евидентирање на утврдени проблеми во приоритетни области, очекувани промени, идентификување на тековни активности за решавање на проблемите и утврдување на решенија. 

Со цел поттикнување на консултации со пошироката група на засегнати страни, ќе се користи електронската платформа https://ovp.gov.mk/ за консултација со засегнати страни. Засегнатите страни преку платформата ќе имаат можност да предлагаат и приоретизираат проблеми и решенија во два наврати (одредување на проблеми и идентификување на решенија и тоа од прва недела од јули до трета недела од јуни 2023г.). Консултациите со засегнатите страни ќе траат најмалку 2 недели, а секоја организација и институција учесничка во Советот и процесот потребно е да ги информира и покани своите целни групи да дадат свој придонес кон вториот и четвртиот состанок опишани подолу. Дополнително, покрај преку платформата, а во насока на прибирање дополнителен придонес од засегнатите страни, со помош на граѓански организации ќе се организираат консултации со засегнати страни на локално ниво, за прибирање на придонеси и валидација заклучоците од вториот и четвртиот состанок.

ПРВ СОСТАНОК 

(прва недела од јули 2023 година)

- Идентификување и опис на нови проблеми со фокус на проблемите. 

ВТОР СОСТАНОК 

(трета недела од јули 2023 година)

- Идентификување на активности во тек во однос на утврдените проблеми. 

	* Членовите на групите за консултации потребно е да обезбедат соодветно учество и застапеност на ставовите и потребите на локално ниво.

*Идентификуваните приоритетни проблеми се објавуваат на изработената електронска платформа.


ТРЕТ СОСТАНОК 
(четврта недела од август 2023 година)

- Утврдување на начини за решавање на приоритетните проблеми, при што ќе се поттикне вклучување на маргинализирани и локалните заедници (решенијата се еквивалент на мерки/активности). Утврдување и приоретизирање на проблемите кое ќе се врши врз основа на однапред развиените критериуми за оценување на релевантноста и поврзаноста со начелата на ПОВ.

- Приоретизирање на идентификуваните начини за решавање на приоритетните проблеми.

- Идентификување на одговорни институции за решавање на приоритетните проблеми и нивно повикување за вклучување доколку истите не се досега вклучени.

- Идентификување на очекувани промени врз основа на ново идентификуваните проблеми. 

СОСТАНОК НА СОВЕТОТ 

(прва недела од септември 2023 година)

Пред одржување на состанок на Советот потребно е да ги разгледа продуктите подготвени во рамки на трите состаноци и врз основа на истите да направи приоретизација на заложби и нивно распределување по соодветни области врз основа на претходно развиени критериуми за селекција објаснети погоре. 

ЧЕТВРТИ СОСТАНОК 

(четврта недела од септември 2023 година)

- Состаноци помеѓу граѓанските организации и јавни институции препознаени како одговорни за спроведување на заложбите со цел развивање истите во формат препорачан од ПОВ и развивање на прецизни индикатори за мерење на влијанието на заложбите врз граѓаните. При развивање на заложбите ќе се соработува со ИРМ. 

	АТИВНОСТИ ЗА МОБИЛИЗИРАЊЕ НА ЈАВНОСТА 

1.1. Подготовка на едукативни содржини и содржини за информирање

- едукативни материјали (кратки информативни е-брошури за значењето на процесот, начинот на вклучување и придонес и успешни приказни од  кај нас и од другите земји). 

- воспоставување на соработка со локални и национални медиуми за одвојување на медиумски простор за информирање, како и отворање на посебна страница на социјалните медиуми за ОВП (подготовка на кратко едукативно видео врз основа на брошурата, подготовка на видеа со изјави на членовите на советот согласно сегашните приоритети за опишување на добри практики, развивање на пораки за социјални медиуми.)

- ресурсна библиотека (збогатување на веќе публикуваните релевантни материјали на платформата за партиципација). 

1.2. Спроведување на едукација и информирање на јавноста

- споделување на развиените едукативни материјали, со посебен фокус на маргинализираните и локалните заедници. 

- МИОА/Советот да потпишат меморандум за соработка со локалните и националните медиуми за нивно вклучување во кампањата за информирање на јавноста (организирање на емисии или пак отстапување на простор во некоја од сегашните и емитување на подготвените видеа).  

- споделување на пораки на воспоставените социјални медиуми, со посебен фокус на маргинализираните и локалните заедници. 


ЧЕКОР 4: Доставување на предлог заложби

Секоја група за консултација до Советот ги доставува своите предлози во текот на четврта недела од септември 2023 година. Советот ги разгледува и усвојува предлозите во втора недела од октомври 2023 година. Првиот нацрт, усвоен од Советот, се објавува на платформата за партиципација на засегнатите страни за коментирање, во траење од 2 недели. По објавувањето на првиот нацрт план на платформата Советот организира е-настан за информирање на јавноста за истиот (прва недела од ноември 2023 година). По завршувањето на консултациите со јавноста, Советот го разгледува финалниот план и го предлага на Владата на РСМ за усвојување (трета недела од ноември 2023 година). 



